
UALA LUMPUR 28 Okt. — Kerajaan akan

memerangi gerakan - gerakan dakwah yang
menggunakan budibicara sendiri dalam mentaksir-
kan kefahaman individu mereka sehingga mungkin
akan mengelirukan dan memesongkan akidah umat
Islam.

Presiden UMNO, Datuk Sri Dr. Mahathir Mo-

hamad menegaskan ‘penyelewengan agama yang se-

ang berlaku mesti dihapuskan.’

Katanya lagi, sumbangan dan keke®anan institusi
- institusi pengajian agama dari taman - taman
asuhan sehinggalah ke peringkat universiti akan di-
kaji semula supaya sesuai denggn kehendak agama
Islam sebenar dan bukannya mengikut kehendak
kumpulan - kumpulan tertentu.

Tegas Datuk Sri Dr. Mahathir, gerakan dakwah
akan diberi perhatian yang lebih serius oleh keraja-
an dan ini termasuklah peruntukan serta tambahan
kakitangan agama untuk tujuan tersebut.

“Kurikulum dakwah tidak sepatutnya terserah se-
mata - mata kepada budibicara dan keéfahaman
individu-individu yang kemudiannya mungkin akan
mengelirukan dan memesongkan akidah umat Islam,”
ujar Datuk Sri Dr. Mahathir ketika menyampaikan
ucapan perasmiannya di Perhimpunan Agung UMNO
1988 di Dewan Merdeka Pusat Dagangan Dunia Pu-
tra (PWTC) hari ini.

Ucapannya yang mienyentuh secara langsung

mengenai peranan dakwah Islam sebenar masa kini
turut menyatakan akan peranan yang lebih khusus
yang akan dimainkan oleh kerajaan dalam gerakan
dakwah.

“Dalam kita mengejar kemajuan, pembentukan
peribadi seorang Islam melalui latihan kerohanian
dan penekanan kepada dakwah Islamiah akan men-
jadi benteng kepada orang - orang Melayu dan
orang - orang Islam yang lain.

“Untuk maksud ini para pendidikan agama akan
memainkan peranan utama dalam memberikan pen-
jelasan dan tekanan terhadap imbangan antara du-
nia dan akhirat.

“Malah jika kita mundur kita akan dihina, di-
tindas dan dikuasai oleh negara - negara dan orang
- orang bukan Islam yang maju bahkan kita mung-
kin akan dipisahkan daripada agama kita sendiri,”
katanya.

Oleh itu menurut Datuk Sri Dr. Mahathir ma-
syarakat Melayu dan Islam harus cuba menerapkan
nilai - nilai yang unggul atau ideal walaupun tidak
mungkin akan berjaya sepenuhnya kerana tang-
gungjawab itu adalah tanggungjawab umat Islam
yang bermaruah dan berhemat tinggi. .

Bagi kerajaan, katanya, adalah menjadi satu
fardu kifayah untuk meneruskan sebahagian dari-
pada ibadat kepimpinannya.

